
 MT 

SUĠĠERIMENTI 

Il-Kumitat għat-Trasport u t-Turiżmu jistieden lill-Kumitat għall-Kontroll tal-Baġit, bħala l-

kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 

tiegħu: 

1. Jilqa' b'sodisfazzjon il-fatt li l-Qorti tal-Awdituri sabet li l-kontijiet tal-Impriża Konġunta 

ta' SESAR (minn issa 'il-quddiem magħruf bħala "Impriża Konġunta") għall-2009 huma 

affidabbli u t-tranżazzjonjiet sottostanti, jekk jitqiesu komplessivament, huma legali u 

regolari; 

2. Jinnota li l-Impriża Konġunta rċeviet EUR 55 000 000 miljun f'approprjazzjonijiet għall-

impenji u EUR 27 689 788 f'approprjazzjonijiet għall-ħlasijiet mill-baġit tal-Unjoni 

Ewropea għall-2009; 

3. Jirrikonoxxi li l-Impriża Konġunta għadha tinsab fil-perjodu ta' tnedija tagħha meta jitqies 

li r-Regolament tal-Kunsill (KE) Nru 1361/2008 tas-16 ta' Diċembru 2008 li jemenda r-

Regolament (KE) Nru. 219/2007 dwar l-istabbiliment ta' Impriża Konġunta għall-iżvilupp 

tas-sistema Ewropea ta' ġenerazzjoni ġdida għall-ġestjoni tat-traffiku tal-ajru (SESAR)1, 

ġiet adottata biss f'Diċembru 2008. jikkunsidra wkoll, li peress li din hi sħubija pubblika-

privata, l-Impriża Konġunta tħabbat wiċċha ma’ sfidi differenti minn dawk tal-Aġenziji 

tat-trasport (Aġenzija Ewropea tas-Sikurezza tal-Avjazzjoni, Aġenzija Ewropea għas-

Sigurtà Marittima, Aġenzija Ferrovjarja Ewropea); 

4. Jinnota li d-depożiti tal-bank tal-aħħar tas-sena li jammontaw għal EUR 86 000 000 

jirrappreżenta ksur tal-prinċipju baġitarju ta’ annwalità; 

5. Jilqa’ s-sejbiet tal-Qorti li ttieħdu passi importanti fl-2009 għall-ħolqien ta' sistemi ta' 

kontroll iżda jesprimi tħassib li għodda integrata għall-ġestjoni tal-informazzjoni 

finanzjarja, baġitarja u operattiva kienet għadha ma daħlitx fis-seħħ sal-aħħar tas-sena; 

jinnota t-tweġiba tal-Aġenzija li s-sistemi finanzjarji kienu daħlu fis-seħħ sa’ Mejju 2010; 

6. Jiddispjaċih mill-bosta każijiet, kif identifikati mill-Qorti, fejn il-kontrolli interni ma 

kinux joperaw b’mod korrett; 

7. Hu mħasseb li sistema ta’ ġestjoni integrata, tippermetti l-allokazzjoni ta' spejjeż għal 

pakketti ta' xogħol speċifiċi u l-identifikazzjoni tas-sorsi ta' finanzjament tal-ispejjeż 

operattivi, kienu għadhom ma daħlux fit-test sa Diċembru 2009;  

8. Jitlob li mal-baġit ta' kull sena jiġi mehmuż rapport speċjali dwar il-bilanċ mhux minfuq 

trasferit minn snin preċedenti, li jispjega għalfejn dawn l-approprjazzjonijiet imsemmija 

ma ntużawx, u kif u meta se jintużaw; 

9. Jipproponi, minkejja dan, li l-Parlament jagħti kwittanza lid-Direttur Eżekuttiv tal-Impriża 

Konġunta għall-implimentazzjoni tal-baġit tal-Impriża Konġunta għas-sena finanzjarja 

2009. 

 

                                                 
1  ĠU L 352, 31.12.2008, p. 12. 

